Memmef: An Oregon 2022-2027
1115 Apinikeisen ren Waiver epwe
Renew

Nepopwutan

Won Fapuweri 18, 2022, Oregon a atouranong echo 2022-2027 1115(a) apinikeisen fan iten
ewe Demonstration Waiver epwe renew ngeni ewe Centers ren Medicare me Aninnisin
Medicaid (CMS). An Oregon ewe apinikeisen epwe sopweno ewe achean angang ren ewe
Oregon Health Plan (OHP) non ar kutta ar repwe epponuwa ekkewe angang ese nonnopok
ren aninnisin health non ach ei state, fengen me achocho ne sopweno ar aninnis ngeni
aramas ren nour insurance me angangen otufich pwe repwe atoura ekkewe aninnis mei
murinno, non an epwe naaf niwinin ngeni aramas.

COVID-19 mei pwarano anonnonun ekkewe angangangaw a minen nomw, mei fokkun
cheufetan non ach nenien aninnisin health me neniach ei. Kich mei nuku pwe ika si oturau
ekkei angang mei ngaw ren an ese nonnopok ngeni aramas, fengen me awora ennukun ei
napanap non ach ei state, iwe epwe mwuut ngeni kich fansoun an aramasen non ach
community ir mei tufichingaw ren osupwang pokiten ir chon ekis, repwe pochokkun sefan me
chikar seni semwen.! OHA mei fori ar angang an epwe tufich an ei state prokrammin
Medicaid nesor me peonon, mei fofforuta seni met ra sinei pwe mei wor tufichin me chemeni
mwirimwirin met si kuna fansoun ei COVID-19.

Pworousan

An Oregon ewe 1115(a) Demonstration e popwuta non 1994 me a soun renew me eochuno
seni non ena fansoun. Ewe 2012 renew e popwutani ewe angangechu ren tumwun
organization (CCO), minne-ka mei awora tumwun ngeni chon nounou Medicaid ren ar fori
angangen ainnis ar repwe epwungu ekkewe osukosuk e feito seni angangangaw me nifinifin
non ach system ren health.

Ekkewe CCO mei pwisin wor koukun ar pwachet iteiten maram ren aninnisin tumwun ren inis,
netip, me non aaw fengen me mei pwan tongeni anisi nour aramas ar repwe safei me nukun
met aninnis re awora. Ei pwachet mei pwan awora niwininir ika nour aramas ra chikar seni ar

' Ekkei aramas mei pachenong nge ese pwan kouk seni, an Oregon ekkewe einang mei affat
meren chon federal me ar tettenin Einang; chon Latino/a/x, Mei Chonochon/Afrika-American,
chon Asia, chon fonuwen non Pasifik, me chon Intian/Alaska, me pwan ekkoch aramas rese
pwechepwech; aramas mei wor terir; aramas rese kon sinei fosun Merika, me chon etto
nonom Merika me chon esusu seni fonuwar.

semwen me pochokkun sefan. Non 2016 Oregon mei awatteno ar angang ar ewe renew
sefan, ren ar ekieta koukun ar mwoni tou ren ewe Health-Related Services (HRS) fan iten
kutten met sokkun osukosuk aramas re nonnomw non nge repwe fetan ngeni semwen, me
mwuutata ekkewe CCO ar repwe awora aninnisin epochokkunen health.

Me nukun an Oregon tufichin aninnis ren tumwun, Oregon epwe chok pwan achocho ne anisi
ekkewe aramas re tufichingaw ren an ese nonnopok aninnisin health ngenir non Oregon.
Chon aea ewe Oregon Health Plan me chiechiar mei soun esinesin pwe re mochen OHA
epwe fori angangen ar repwe epponuwa ekkewe angangangaw me non ei health system me
ar community, ian re nonnomw me angang ie.

Ekkewe ennuk epwe akkomw

Awateno aninis epwe kawor epwe chok sopwosopwono me nonnopok

An Oregon ewe tettennin kapas eis fan iten health a affata pwe, nefiinen 2019 me 2021, chon
nounou insurance non ei state mei kekiita seni 94% ngeni 95.6%, iei wattenon me non
unusen ar sinei. Pwan ew, ekkewe chon Mei Chonochon non Oregon re nounou insurance
mei kekiita seni 92% ngeni 95%. Ei siiwin e feito seni an sopwosopwono noun aramas
insurance ren Medicaid fansoun an public health imerechensi ren COVID-19—a ffat pwe mei
auchea ei Medicaid prokram an epwe ekisatiw osukosuk me eochueno angangen nonnopok
ren aninnisin health.

Pwokiten an sopwosopwono me nonnopok aninnisin pekin health insurance, mei tour
ngeni aramas ekkewe aninnis me auchea ngenir. Ekkewe aramas mei kono enuwen inisir
me ach kewe community re tufichingaw pokiten kopwut, ir mei chommong rese nounou
insurance. Ewe angangen renew mei apachanong an epwe sopwosowono noun aramas
insurance non ukuukun ruu-ier, nimwu-ier ren semirit tori an a 6 ierir, me chommongono
aninnis ngeni aramas non Oregon e popwuta ne wor siiwin non manawar.

Non ekkei ran mwan, OHA mei achocho ne fori angangen an epwe tour ngeni aramas
aninnis, ekkewe re nounou OHP minne-ka, nupwen an a wes ei public health imerechensi,
rese chiwen tufichin nounou nour OHP.

Epochokkunen an aramas health ren kokkotun manaw me ekkesiwinin nour insurance

Met sia sinei nge mei kouno noun aramas insurance me an epwe tour ngenir aninnisin
tumwun fansoun a wor siiwin ren nonnomwur me ar mwokutukut non ekkei system, awewe
ren ika ra mwuusou me non kanopwuus ika me non an state pioing. Mei osukosuka fansoun
an epwe tour ngeni aramas aninnis mei auchea ren semwenin netip me semwenin inis
fansoun ekkei siiwin, minne-ka mei efeiengaw ngeni aramas me ngeni ekkei system. Pwan
ew, ekkei sokkun osukosuk e konnien fisi ngeni aramas mei kono enuwen inisir fengen me
ina popwun ese wor nonnopok ren aninnisin health. Ren an epwe kawor tichikin pisekin
aninnis epwe sopwosopw ngeni met mei auchea ngeni aramas, awewe ren kaworen imw
ngeni aramas re nomw won siiwin, Oregon mei tongeni tumwunu pwe epwe SOpwOsSOpwono

noun aramas insurance, wor aninnis ren nonnomwur me kawor ngenir tumwun me safei, pwe
ina met epwe wor pochokkun ren.

Siiwin ngeni ew meon-niwinin epwe naaf ngeni aramas

Me nein ekkei state, Oregon e kon watte an isois ren mwonien federal me state ren ar fori
angangen Medicaid. Ach angangechu ren tumwun mei fokkun murinno me afetaneochu
mwoni. An epwe komwochuno won me sopweno ach tufich, Oregon epwe sopweno ne fori ew
angangen kametiw epwe awora niffangen kame ren anonnopokun aninnisin health, anen an
epwe eochuno an aramas health me epochokkuna nonnowun aramas re nounou Medicaid
me CHIP, nge resapw nounou mwoni ren niwinin safei me aninnis chok.

Kaworen niffangen anonnopokun tumwun

Ewe agnangechu ren tumwun e fofforuta an epwe awora niffangen anganeoch me kawor.
Non ekkei engon ier sia tou seni, Oregon a kuna pwe mei wor tufichin ar awora niffangen
angangeoch. Non an wor niwinin angangeoch ren an epwe wor niffangen murinno, mei
chiwen chommong fansoun an ese nonnopok angangeoch ngeni aramas.

Chon fiti OHP me chon non community ir mei esinesin ngeni OHA pwe anonnopokun
tumwun, ina met sipwe aucheani ne nengeni non ei system iei, feffeino. OHA mei mochen fori
ekkesiwinin met ewe re nennengeni, ar repwe nengeni met kewe mei eoch me kaworan nge
pwan ew minafo mwokutukut ren angangen nonnopok ren an epwe wor pochokkun, Oregon
epwe pwan achocho ne eochueno ar angang pwe epwe nonnopok porousen nhonnomwun
aramas.

Eochueno angangen pekin health an epwe anonga won ekkewe aninis epwe nonnopok
ekkewe mei omwokut me ren ekkewe community

Ei system epwe pwan fori angangen non ar community ar repwe katon met e fis ngeni aramas
an esapw nonnopok tumwunun health ngenir. An epwe wor ponuwen ewe angangen health
ese nonnopok, Oregon epwe mwuut ngeni ekkewe community re tufichingaw fansoun ar
repwe finata met epwe fis, an epwe wor ar pochokkun me pisek.

Ei state mei tongor ren met aninnis epwe nonnopok me eineti sefanni ekkewe mwonien
aninnis me pwan ekkewe pochokkunen finata kokkot me non ekkewe community. An epwe
tongeni wor aninnis an ekkewe community repwe fori angangen an epwe nonnopok aninnis
me an epwe fofforuta ew auchean infrastructure ren porous me mwoni tonong ren ekkewe
organization re awora ekkei sokkun aninnis, Oregon mei tongor an ewe CMS epwe mwuutata
ketiwen mwonien federal (FFP) an epwe no ngeni ekkewe prokrammin state health (DSHP).

Oregon ese ara pwe repwe nounou mwonien DSHP ren an epwe no ngeni unusen ewe
prokrammin Medicaid ika ren an epwe sopwengeni ar pwachet ika ese naaf. Nge, ei state
epwe pwoputani ew minafo, state-chok mwoni tonong ren health seni ewe Legislature non
ekkewe ier sia tou seni epwe tufich ngeni DSHP, me pwan ekkewe minafo pisek an federal
epwe no ngeni ekkewe community mei nomw non osupwang seni nomw, pwe epwe anisir an
ese nonnopok aninnisin health ngenir.

An Oregon nenengeni ekkewe mwoni tonong non ar community fan iten anonnopokun
aninnisin health, epwe eochuno met kewe mei eppeti aninnis ren pekin health, eukatiw niwinin
me awora nonnopok ren aninnisin health ika ei tingor mei ketiw.

Akkomwen met epwe fis ach Angang Fengen me chiechiach Chon Einang

Oregon mei achocho ren ar angang fengen me ekkewe tiu Einang non Oregon mei affat
meren chon federal me ewe Urban Indian Prokrammin Health (UIHP) ren ar repwe kutta met
angang repwe fori an epwe tufich mochenin ekkewe Einang ren pekin health non ar awora
sufon ren eoreniar me fiti ngeni met re tipeew won kafomon-ngeni-kafomon nefiinen ekkei
fonu me ei state. Fan iten ar angang fengen me ekkewe Einang me ewe Tribal Consultation
me Urban Indian Confer, a fofforuta ekkewe ennuk minne-ka epwe eochueno nonnomwun
chochon ekkewe Einang non ei state.

Pwan ekkoch tingor epwe renew:

Oregon mei tingor an esapw wor siiwin ngeni ekkewe masowen non ei 1115(a)
Demonstration, pachenong:

e Ewe Tettennin Aninnis ren Pekin Health Epwe Akkomw me ewe Commission ren
Health Evidence Review;

e Ewe angangechu en tumwun me kaworen aninnisin semwenin inis, netip me aaw;
e Ekkewe Coordinated Care Organization re anisi aramas non ar community;

e Angangen kametiw ren kefinin-meon;

e Achocho ren angangeochun tumwun me kaworan;

e Community Advisory Councils; me

e Enenia ekkewe Einang ren angangen fofforun ennuk ren ekkewe CCO me OHA.

Auchean, Oregon esapw kutta an epwe renew ewe waiver a minen nomw ren fan iten Kutten
Koukun Semwen ika Early Preventive Screening, An Wor Semwen ika Diagnosis, me Safeian
ika Treatment (EPSDT) ren semirit. Ewe kokkot mei feito seni metewe pworous mei
fatefateoch seni ekkewe community, chon pwopworous, epwe organization ren aninisin
semirit, me pwan ekkoch mwiich ir mei mochen aninis non ewe angang. Oregon epwe
sopweno ne anonga an ekkewe OHP aninnis won ewe Tettennin Aninnis ren Pekin Health
Epwe Akkomw, iwe nge, ewe state epwe fori pwe, me awora ngeni semirit, meinisin sokkun
aninnisin pekin safei mei auchea epwe ketiw ren safeian ar semwen e pwaano ren ewe
angangen EPSDT.

Pwan ew, non nan ponuweta ei angangen an aramas repwe tongeni nounou nour insurance
ngeni fansoun an ese mwo wor, Oregon esapw kutta an epwe renew ewe waiver minne-ka
epwe eppeti an aramas tufichin nounou nour insurance ngeni fansoun an ese mwo wor.

Saingonon, fan iten ekkewe memmef mei tour ngeni kem meren aramas, OHA a oturau ewe
tingor an epwe wor ekkoch chok sokkun safei epwe mwuumwuuta, me non ewe saingo
apinikeisen.

Ka tongeni angei ei taropwe non fosun ekkoch fonu, epwe mesemaong, non nikinikin noun mei
chuun, ika met sokkun ke mochen. Atoura mefiom ngeni ewe Community Partner Outreach
Prokram ngeni community.outreach@dhsoha.state.or.us ika kokori 1-833-647-3678. Kich mei
etiwa meinisin chon atoura koko ika ka tongeni kokori 711.

